
自衢州至蘭溪

作者：劉基　元末明初

本作品收錄於《劉基集/13卷》

秋郊斂微雨，霽色澄人心。

振策率廣路，逍遙散煩襟。

疏煙帶平原，薄雲去高岑。

湛湛水凝碧，離離稻垂金。

薺麥霜始秀，玄蟬寒更吟。

幽懷耿虛寂，好景自相尋。

心契清川流，目玩嘉樹林。

歌傳滄浪調，曲繼白雪音。

仙山在咫尺，早晚期登臨。

此作品在全世界都属于公有领域，因为作者逝世已经超过100年，且作品于1931年1月1日

之前出版。

